
Massetransport på Osvegen - Svar på oversendingsforslag

På møte i samferdselsutvalet 18.09.13 viste representanten Gustav Bahus (Frp) til at det for tida 
føregår stor massetransport langs Osvegen og at trailarar står parkert i stopplommar og hindrar
annan trafikk. Bahus spurte om kva som kan gjerast med dette.

Samferdselsavdelinga sendte spørsmålet over til Lensmannen i Os om kva dei kunne gjere med 
dette. Lensmannen svarte i brev av 15.10.13 at politiet ved Os lensmannskontor allereie har
iverksett hyppigare patrulje og kontroll av trafikken i Os kommune. Dei vil kontrollere overlast og
sikring av last i samband med massetransporten, og kontrollere og bøtlegge om det vert parkert
ulovleg som eventuelt hindrar eller er fare for annen ferdsel (sjå vedlegg).

Lensmannen skriv vidare at han ville oppmode fylkeskommunen eller kommunen å ta kontakt
med næringa og informere om problematikken, og at arbeids- / oppdragsgjevar sannsynlegvis vil
påvirke dette i positiv retning gjennom god kommunikasjon (sjå vedlegg).

Samferdselsavdelinga har i samanheng med oversendingsforslaget og svaret frå Lensmannen i Os
tatt kontakt med Bybanen Utbygging, sidan utbygginga av Bybanen på strekninga Lagunen-
Flesland nok har stått for ein stor del av massetransporten på Osvegen. Bybanen Utbygging viser
til at prosjektleiarane på dei ulike delparsellane vil ta dette problemet opp med dei respektive 
entreprenørane i byggemøtene, og be om at entreprenørane gjer sine transportørar oppmerksomme
på dei tilhøva som blei tatt opp i oversendingsforslaget, og som politiet viser til.

